[bookmark: _GoBack]መረጃ 
በማዕከላዊ ኢትዮጵያ ክልል ውሀ ፣ መስኖና ማዕድን ልማት ቢሮ ከሚሰጡ አገልግሎቶች መካከል የውሀ ነክ ስራ ተቋራጮች አማካሪዎችና ባለሙያዎች የብቃት ማረጋገጫ ፍቃድ መስጠት አንዱ ሲሆን ይህ ይህንን ፍቃድ ለማግኘት ተገልጋይ ባለሙያዎች/ድርጅቶች ማሟላት የሚገባቸው ቅድመ-ሁኔታዎች /መረጃ እንደሚከተለው ቀርቧል ።

1. ለአዲስ ሙያ ፍቃድ መሟላት የሚገባቸው ቅድመ-ሁኔታዎች ።

* የታደሰ መታወቂያ/ፓስፖርት እና አድራሻ የሚያሳይ ሌላ ማንኛውም የታደሰ መታወቂያ (ኮፒው ጋር የተያያዘ)
* ኦርጂናል/ጊዜያዊ የትምህርት ማስረጃ ዋናውን ከማይመለስ ኮፒ ጋር ማያያዝ 
* በውሀ ነክ ስራ ላይ ከአምስት ዓመት በላይ መስራቱን የሚያረጋግጥ የስራ ልምድ ኦርጂናል መረጃ ከማይመለስ ኮፒ ጋር ማያያዝ 
* 3 በ 4 የሆነ ሁለት ጉርድ ፎቶ ግራፍ 
* የሚቀርበው ትምህርት ማስረጃ ከውጭ ሀገር የትምህርት ተቋም የተገኘና ቀደም ሲል የአቻ ግምትን አስመልክቶ ትምህርት ሚንስቴር ባስተላለፈው የተቋማት ዝርዝር ካልተካተተ በሚኒስቴሩ የተሰጠ የአቻ ግምት ማስረጃ ከፎቶ ኮፒ ጋር በማያያዝ ማቅረብ ፣ 
* የቀረበው የትምህርት ማስረጃ ጊዜያው ከሆነ ከተሰጠ ሁለት ዓመት ያለፈው ከሆነ አመልካቹ ኦርጅናል የትምህርት ማስረጃ ማቅረብ አለበት ።

2. የሙያ ፍቃድ ለማሳደስ መሟላት የሚገባቸው ቅድመ-ሁኔታዎች 

* የሙያ ፈቃድ በየአመቱ የሚታደስ ሲሆን በደንቡ አንቀጽ 21/2/ መሰረት በግንባር ቀርቦ ማሳደስ ።
* ለዕድሳት የቀረበው የሙያ ፈቃድ ከሁለት ዓመት በፊት የተሰጠ እና የተሰጠውም በጊዜያዊ የትምህርት ማስረጃ ከሆነ ኦሪጅናል የትምህርት ማስረጃ ማቅረብ 
* አመልካቹ በአካል ወይም 6 ወር ያላለፈው ውክልና የተሰጠው ህጋዊ ሰው የታደሰ የቀበሌ መታወቂያ ፣ የሙያ ፈቃድ ኦሪጅናል እና ፎቶ ኮፒ በመያዝ ማቅረብ ።
የብቃት ማረጋገጫ ምስክር ወረቀት ከተሰጠበት ቀን ጀምሮ በየአመቱ ቀርቦ ማሳደር ፣
* ከላይ በተመለከተው ጊዜ ውስጥ ያልታደሰ የሙያ ፍቃድም ሆነ የምስክር ወረቀት ሊታደስ የሚቻለው በየዓመቱ መክፈል ካለበት የአገልግሎት ዋጋ ላይ እንደቅደም ተከተል 10% እና 20% ቅጣት ታክሎበት ይሆናል ።

3. የፍቃድ ደረጃ ለማሳደግ መሟላት የሚገባቸው 

ሀ/ አመልካቹ የቀድሞውን የሞያ ፍቃድ ኦሪጂናል በመያዝ በግንባር መቅረብ አለበት ፡፡
ለ/ ደረጃውን ለማሳደግ በማስረጃነት ሊቀርቡ የሚገባቸው የትምህርት ማስረጃ ፣ የስራ ልምድ ኦሪጂናል እና ፎቶ ኮፒ ማቅረብ ፡፡
ሐ/ የሞያ ፍቃድ ደረጃ ለማሳደግ ያመለከተው ግለሰብ ያቀረበው -የሙያ ፍቃድ ከሁለት ዓመት በፊት የተሰጠና የተሰጠውም በጊዜያዊ የትምህርት ማስረጃ ከሆነ ከላይ በተራ ቁጥር 1 በፊደል ረ/ ላይ የተቀመጠው ማሟላት፡፡

4. አዲሰ የውሃ ነክ ስራ ግንባታ ተቋራጭ ድርጅት ፍቃድ ለማውጣት ማሟላት የሚገባቸው ።

ሀ/ማመልከቻውን ያቀረበው ባለሙያ ከሆነ ለዘመኑ የታደሰ የሞያ ፍቀድ እና የታደሰ የቀበሌ መታወቂያ
ለ/አመልካቹ የንግድ ማህበር ከሆነ ህጋዊ የመመስረቻ ጽሁፍ፣ መተዳደሪያ ደንብ እና ህጋዊ የውክልና መስረጃ 
ሐ/የግብር ከፋይ መለያ ቁጥር /Tin number/
መ/ በዚህ መመሪያ መሰረት ለየደረጃው የተጠየቁ እቃዎችና መሳሪያዎች ለዘመኑ የታደሰ የባለቤትነት ማስረጃ 
ሠ/ መሳሪያዎቹን ወይም ዕቃዎቹን በኪራይ ለማሟላት የቀረበ በጥያቄ ከሆነ ከዚህ በታች የተቀመጠውን የገንዘብ መጠን ለመኖሩ የሚያረጋግጥ 15 ቀን ያላለፈው ከባንክ የተሰጠ ደብዳቤ መቅረብ አለበት ፡፡
ረ/ በዚህ መመሪያ መሠረት ለተጠየቀው ደረጃ መሟላት ያለበት ባለሞያ የቅጥር ውል ስምምነት፣ የታደሰ የሞያ ፍቃድ ፣ ከቀድሞ አሰሪያቸው የተሰጠ የስራ መልቀቂያ ከፎቶ ኮፒ ጋር ማቅረብ ፡፡
ሰ/ የድርጅት መስሪያ ቦታ ያለ መሆኑን የሚያረጋግጥ የባለቤትነት ማስረጃ ካርታ ፣ በቦታው ላይ ለቢሮ አገልግሎት እንዲውል የታሰበ ክፍል መሰራቱን የሚያረጋግጥ ደብዳቤ ከማዘጋጃ ቤት ፣ የኪራይ ከሆነ ውለታን ለማጽደቅ ስልጣን በተሰጠው አካል የፀደቀ የቤት ኪራይ ውል ኦሪጂናል ፎቶ ኮፒ 
ሸ/ የድርጅቱ ባለቤት ወይም የድርጅቱ ሥራ አስኪያጅ 3በ4 ፎቶ ግራፍ 
ቀ/ የድርጅቶ ባለቤት ፣ሥራ አስኪያጅ ፣ህጋዊ ውክልና የተሰጠው ሰው በግንባር መቅረብ አለበት ፡፡

በቀጣይ የዚህን ቀጣይ ክፍልና በሌሎችም ዘርፎች ዙሪያ ያሉ መመሪዎች ፣ ደንቦችንና አሰራርን የተመለከቱ ነጥቦች ለግንዛቤ ያህል በተከታታይ እናቀርባለን ።
